
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 10-Ի N 854-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության Նախագահի, Ազգային ժողովի պատգամավորների, վարչապետի, կառավարության անդամների, սահմանադրական դատարանի անդամների, վերահսկիչ պալատի նախագահի և դատավորների կողմից իրենց պաշտոնեական պարտականությունները կատարելիս կամ դրանք կատարելու առնչությամբ զոհվելու կամ աշխատունակությունը լրիվ կորցնելու դեպքում նրանց ընտանիքների սոցիալական պաշտպանության մասին» Հայաստանի Հանրապետության օրենքի  7-րդ հոդվածի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի համաձայն` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի հունիսի 10-ի «Պաշտոնատար անձանց կողմից իրենց պաշտոնեական պարտականությունները կատարելիս կամ դրանք կատարելու առնչությամբ հաշմանդամ ճանաչվելու և աշխատանքային գործունեությամբ զբաղվելու կարողության 3-րդ աստիճանի սահմանափակում ունենալու կամ զոհվելու դեպքում կենսաթոշակ նշանակելու (վերահաշվարկելու), վճարելու և միանվագ դրամական օգնություն տալու կարգն ու անհրաժեշտ փաստաթղթերի ցանկը սահմանելու և Հայաստանի Հանրապետության կառավարության 2005 թվականի մարտի 24-ի N 341-Ն որոշումն ուժը կորցրած ճանաչելու մասին» N 854-Ն որոշման N 1-ի հավելվածի`

1) 8-րդ կետը ուժը կորցրած ճանաչել, 

2) 9-րդ կետից հանել «Սույն կարգով նշանակված` կերակրողին կորցնելու դեպքում կենսաթոշակի չափը (կենսաթոշակի բաժնեմասը) վերահաշվարկվում է, եթե փոխվել է զոհված պաշտոնատար անձի՝ մինչև զոհվելն զբաղեցրած պաշտոնի համար սահմանված պաշտոնային դրույքաչափը:» բառերը:

2. Սույն որոշումն ուժի մեջ է մտնում 2013 թվականի հունվարի 1-ից և գործում է մինչև 2013 թվականի հունիսի 1-ը:

ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության կառավարության 2011 թվականի հուլիսի 28-ի N 1129-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2011 թվականի հունիսի 10‑ի N 854-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագծերի ընդունման 

1. Ընթացիկ իրավիճակը և իրավական ակտի ընդունման անհրաժեշտությունը
Ներկայացվող նախագծի անհրաժեշտությունը պայմանավորված է «Եկամտային հարկի մասին» Հայաստանի Հանրապետության օրենքն ուժի մեջ մտնելով:

«Դատախազության մասին» ՀՀ օրենքի 56-րդ հոդվածի 2-րդ մասի համաձայն՝ մինչև 1974 թվականի հունվարի 1-ը ծնված` դատախազի պաշտոն զբաղեցնող անձի կենսաթոշակային ապահովությունն իրականացվում է զինծառայողների համար սահմանված կարգով` հիմք ընդունելով դատախազի աշխատավարձը:

Դատախազի պաշտոն զբաղեցնող անձին կենսաթոշակ նշանակելու (վերահաշվարկելու), վճարելու, ինչպես նաև ստաժը հաշվարկելու կարգը սահմանում է Հայաստանի Հանրապետության կառավարությունը:

Դատախազի պաշտոն զբաղեցնող անձի կենսաթոշակը վերահաշվարկելու կարգը սահմանված է Հայաստանի Հանրապետության 2011 թվականի հուլիսի 28‑ի «Դատախազի պաշտոն զբաղեզրած անձին կենսաթոշակ նշանակելու (վերահաշվարկելու), վճարելու, ինչպես նաև ստաժը հաշվարկելու կարգը սահմանելու մասին» N 1129-Ն որոշմամբ, որի հավելվածի 17-րդ և 18-րդ կետերի համաձայն՝ 

դատախազի կենսաթոշակը, նրա գրավոր դիմումի հիման վրա, վերահաշվարկվում է կենսաթոշակ նշանակելուց հետո նորից դատախազի կամ դատավորի պաշտոն զբաղեցնելու և այդ պաշտոնից ազատվելու մասին փաստաթուղթ ներկայացնելու դեպքում,

դատախազի կենսաթոշակն առանց նրա գրավոր դիմումի վերահաշվարկվում է դատախազի պաշտոնային դրույքաչափը փոխվելու դեպքում` նոր պաշտոնային դրույքաչափի բարձրացմանը համամասնորեն, կամ դատախազի հաշմանդամության խումբը փոխվելու դեպքում:

«Հայաստանի Հանրապետության Նախագահի, Ազգային ժողովի պատգամավորների, վարչապետի, կառավարության անդամների, սահմանադրական դատարանի անդամների, վերահսկիչ պալատի նախագահի և դատավորների կողմից իրենց պաշտոնեական պարտականությունները կատարելիս կամ դրանք կատարելու առնչությամբ զոհվելու կամ աշխատունակությունը լրիվ կորցնելու դեպքում նրանց ընտանիքների սոցիալական պաշտպանության մասին» Հայաստանի Հանրապետության 2001 թվականի հոկտեմբերի 9-ի ՀՕ-236 օրենքի 7-րդ հոդվածի համաձայն՝ պաշտոնատար անձանց (նրանց ընտանիքների անդամներին) կենսաթոշակ նշանակելու (վերահաշվարկելու), վճարելու և միանվագ դրամական օգնություն տալու կարգն ու անհրաժեշտ փաստաթղթերի ցանկը սահմանում է Հայաստանի Հանրապետության կառավարությունը:
Հայաստանի Հանրապետության կառավարության 2011 թվականի հունիսի 10-ի N 854-Ն որոշման հավելվածի N 1-ի 8-րդ և 9-րդ կետերի համաձայն՝

հաշմանդամության կենսաթոշակի չափը վերահաշվարկվում է, եթե փոխվել է հաշմանդամ ճանաչված պաշտոնատար անձի՝ մինչև հաշմանդամ ճանաչվելն զբաղեցրած պաշտոնի համար սահմանված պաշտոնային դրույքաչափը,

կերակրողին կորցնելու դեպքում կենսաթոշակի չափը (կենսաթոշակի բաժնեմասը) վերահաշվարկվում է, եթե փոխվել է զոհված պաշտոնատար անձի՝ մինչև զոհվելն զբաղեցրած պաշտոնի համար սահմանված պաշտոնային դրույքաչափը:

2013 թվականի հունվարի 1-ից ուժի մեջ է մտնելու «Եկամտային հարկի մասին» Հայաստանի Հանրապետության օրենքը, որի 25-րդ հոդվածի 6-րդ մասի համաձայն՝ սկսած 2013 թվականի հունվարի 1-ից, բարձրանալու է անվանական աշխատավարձի չափը:

Ըստ այդմ, համապատասխան օրենքներում կատարված փոփոխության համաձայն՝ 2013 թվականի հունվարի 1-ից բարձրանալու է ինչպես դատախազների, այնպես էլ օրենքով սահմանված պաշտոնատար անձանց դրույքաչափերը (աշխատավարձերը):

Միաժամանակ, զինծառայողների կենսաթոշակային ապահովության իրականացման կարգը սահմանող՝ «Պետական կենսաթոշակների մասին» ՀՀ օրենքում կատարված փոփոխության համաձայն՝ զինվորական կենսաթոշակի չափը հաշվարկելու (վերահաշվարկելու) համար դրամական բավարարումը (աշխատավարձը) որոշվում է դրամական բավարարման գումարի և դրանից պահված եկամտային հարկի տարբերության չափով (հաշվի առնելով այն հանգամանքը, որ եկամտային հարկով հարկվելով պայմանավորված՝ ավելացել է նաև դրամական բավարարման գումարը):

Առաջացել է անհամապատասխանություն իրավահարաբերությունների էության և իրավահարաբերությունները կարգավորող օրենսդրության միջև: 

Միաժամանակ, գործող օրենսդրության պահպանման դեպքում, իրավակարգավորումների արդյունքում, պետք է անհիմն կերպով վերահաշվարկվեն նաև դատախազի պաշտոն զբաղեզրած անձանց,  օրենքով սահմանված պաշտոնատար անձանց (նրանց ընտանիքների անդամներին) նշանակված կենսաթոշակները՝ էլ ավելի խորացնելով այն խնդիրը, որն առաջանում է կենսաթոշակի գումարը չհարկելու կապակցությամբ (փաստացի տնօրինվող կենսաթոշակի գումարը ավելի բարձր է, քան անձը կստանար որպես դատախազ աշխատելու դեպքում): 
1.2. Առկա խնդիրներին առաջադրվող լուծումները
Հաշվի առնելով վերոգրյալը, առաջարկվում է ընդունել ներկայացված նախագիծը և ժամանակավորապես (մինչև «Դատախազության մասին» ՀՀ օրենքում համապատասխան փոփոխություններ կատարելը և 2001 թվականի հոկտեմբերի 9-ի ՀՕ-236 օրենքում համապատասխան փոփոխություններ կատարելը) կարգավորել խնդիրը:
2.Առաջարկվող կարգավորման բնույթը
Ներկայացվող նախագծով առաջարկվում է ուժը կորցրած ճանաչել 

1) Հայաստանի Հանրապետության 2011 թվականի հուլիսի 28-ի N 1129-Ն որոշմամբ հաստատված կարգի 18-րդ կետը (վերաբերում է դատախազի պաշտոնային դրույքաչափը փոխվելու դեպքում դատախազի կենսաթոշակն առանց նրա գրավոր դիմումի վերահաշվարկելուն), 

2) Հայաստանի Հանրապետության կառավարության 2011 թվականի հունիսի 10-ի N 854-Ն որոշման հավելվածի N 1-ի 8-րդ կետը և 9-րդ կետի առանձին բառեր (վերաբերում է օրենքով սահմանված պաշտոնատար անձանց (նրանց ընտանիքների անդամներին) նշանակված՝ կենսաթոշակը պաշտոնատար անձի դրույքաչափը փոխվելու դեպքում վերահաշվարկելուն):
3. Ակնկալվող արդյունքը
Նախագիծն ընդունվելու դեպքում, ժամանակավորապես, կդադարի դատախազի պաշտոնային դրույքաչափը փոխվելու դեպքում դատախազի կենսաթոշակն առանց նրա գրավոր դիմումի վերահաշվարկելու, ինչպես նաև  օրենքով սահմանված պաշտոնատար անձանց (նրանց ընտանիքների անդամներին) նշանակված՝ կենսաթոշակը պաշտոնատար անձի դրույքաչափը փոխվելու դեպքում վերահաշվարկելու դրույթների գործողությունը:

Ըստ այդմ,   2013 թվականի հունվարի 1-ից ուժի մեջ մտնող փոփոխությամբ պայմանավորված՝ դրույքաչափերի բարձրացման արդյունքում դատախազի պաշտոն զբաղեցրած անձի, օրենքով սահմանված պաշտոնատար անձի (նրանց ընտանիքների անդամների) կենսաթոշակները չեն վերահաշվարկվի:

Մինչև ներկայացվող նախագծի գործողության ժամկետը լրանալը՝ համապատասխան փոփոխություններ կկատարվեն 

Կենսաթոշակը վերահաշվարկելու խնդրին անդրադարձ կկատարվի «Դատախազության մասին» ՀՀ օրենքում և 2001 թվականի հոկտեմբերի 9-ի ՀՕ‑236 օրենքում համապատասխան փոփոխություններ կատարելու համատեքստում:

ՏԵՂԵԿԱՆՔ
«Հայաստանի Հանրապետության կառավարության 2011 թվականի հուլիսի 28-ի N 1129-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2011 թվականի հունիսի 10‑ի N 854-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագծերն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2011 թվականի հուլիսի 28-ի N 1129-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2011 թվականի հունիսի 10‑ի N 854-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագծերն ընդունվելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանրապետության կառավարության 2011 թվականի հուլիսի 28-ի N 1129-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2011 թվականի հունիսի 10‑ի N 854-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագծերն ընդունելու դեպքում այլ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2011 թվականի հուլիսի 28-ի N 1129-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2011 թվականի հունիսի 10‑ի N 854-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագծերն ընդունելու դեպքում այլ իրավական ակտերի ընդունման անհրաժեշտության չկա:

